
		MAAGIZO
a) Jibu maswali manne pekee.
b) Swali la kwanza ni la lazima.
c) Maswali haya mengine matatu yachanguliwe kutoka sehemu zilizobaki; yaani: riwaya, Tamthilia, Hadithi fupi na Fasihi Simulizi.
d) Usijibu maswali mawili kutoka sehemu moja.

Kiswahili
Paper 1

Sehemu A: Ushairi
SWALI LA KWANZA (LAZIMA)

Soma shairi lifuatalo kishaujibumaswaliyaliyofutia

Natunga nikiwaasa, msije kujijutia,
Mitego sije wanasa, mkaja kuangamia,
Tamaa nyingi ya pesa, gereza zitawatia,
Kila mpenda rushuwa, jela inamkonyeza.

Jela inakukonyeza, kama hutajizuiwia,
Haina ndugu gereza, jela si ya kuchezea,
Inajuvya na kupoza, wenye nguvu kutulia,
Kila mpenda rushuwa, jela inamkonyeza.

Rushuwa si kitu chema, walaji jihadharini,
Mkila zitawakwama, zitawatoka puwani,
Wazilao hulalama, si mimi ila fulani,
Kila mpenda rushuwa, jela inamkonyeza

Ridhika na upatacho, kama moja au mbili,
Usitaraji mkocho, apatao Bwana Ali,
Tamaa zako za macho, zitakuletea mbuli,
Kila mpenda rushuwa, jela inamkonyeza

Kuna wengi mahakimu, haki wanazopinduwa,
Yatima kuwadhulumu, kwa kupapia rushuwa,
Kwa kutaka darahimu, aso haki anapewa,
Kila mpenda rushuwa, jela inamkonyeza

Maswali

(a) Shairi hili ni bahari gani? Toa sababu.							(Al 2)
(b) Kulingana na mshairi, rushwa husababishwa na nini?					(Al 1)
(c) Matokeo ya kula rushwa ni nini?								(Al. 1)
(d) Mshairi anatoa ushairi gani?								(Al. 1)
(e) Andika ubeti wa mwisho kwa lugha nathari						(Al 4)
(f) Eleza arudhi za shairi hili.									(Al. 4)
(g) Mbinu ya kuandika rushuwa badala ya rushwa inaitwaje? Toa mfano mwingine mmoja.
(Al. 2) 	
(h) Vifungu hivi vimetumiwa kuleta maana gani?
	(i) Zitawatoka puwani
	(ii) Zinakuletea mbuli
(i) Eleza maana ya;
	(i) Mkocho
	(ii) Himu
	(iii) Darahimu




SEHEMU B: RIWAYA
Ken Walibora; Kidagaa Kimemwozea
Jibu swali la 2 au la 3

2) “Alisimama jadidi na kuwatazama hawa watu wawili waliosimama wima kutetemeka kama
	waliokuwa wamepigwa na dhoruba ya theluji.” 
(a) Fafanua muktadha wa dondoo hili.						(Al. 4)
(b) Andika mbinu mbili za kimtindo zinazojitokeza katika dondoo hili.		(Al. 4)
(c) Onyesha umuhimu wa “anayesimama jadidi.” katika kuijenga riwaya hii.	(Al. 12)

3. Fafanua maudhui yafuatayo kama yalivyojitokeza katika riwaya ya KidagaaKimemwozea
												(Al. 20)	
(a) Unyakuzi
(b) Ulitima
(c) Ufisadi
(d) Ukatili
(e) Uasherati

SEHEMU C: TAMTHILIA
Timothy Arege: Mstahiki Meya
Jibu swali la 4 au 5

4. 	……….. mara kadha tumelizungumzia suala hili naye na analielewa vyema na kuliunga
	mkono. Mimi nitamwona nimweleze tena……
(a) Eleza muktadha wa dondoo hili.							(Al. 4)
(b) Ni jambo gani ambalo mzungumuzaji alikuwa alizungumzia na anayerejelewa?	(Al. 2)
(c) Mbio za sakafuni huishia ukingoni, unga mkono methali hii ukimrejelea Meya Sosi. 
											(Al 14)
5. Mstahiki Meya ni tamthilia tanzia. Jadili.							(Al. 20)

SEHEMU D. DAMU NYEUSI NA HADITHI NYINGINE
Ken Waliborana Said A. Mohamed 
Jibu swali la 6 au la 7
6.	“Ulizeni washona kikaza.”
	(a) Eleza muktadha wa dondoo hili.							(Al. 4)
	(b) Kikaza katika hadithi hii kinaashiria mambo mengi, taja manne na ufafanue.	(Al. 8)
	(c) Fafanua sifa na umuhimu wa msemaji wa maneno haya.				(Al 8)
7. Huku ukirejelea hadithi fupi ya Mizizi na matawi, jadili kuhusu matumizi ya mbinu ya taharuki														(Al. 20)

SEHEMU E: FASIHI SIMULIZI
8. 	(a) Eleza maana ya maghani.								(Al. 2)
	(b) Fafanua sifa tatu za maghani.								(Al. 6)
	(c) Eleza sifa zozote nne za ushairi simulizi						(Al. 8)
	(d) Eleza maana ya misimu.								(Al. 2)
	(e) Taja chanzo cha misimu katika jamii.							(Al. 2)	

